
Bi bandera
eskuratu ditu
TAK-ek
Euskadiko
Txapelketan

Sestaoko uretan jokatutako
Euskadiko Txapelketan
Tolosaldeko Arraun
Klubeko infantil eta
jubenil neskek bandera
bana irabazi dituzte  //7

Mosaiko
erraldoia bihar
Trianguloan
‘Salatzen dut’
leloari helduz

Oier Gomez
gasteiztarraren
gaixotasuna eta Manu
Azkarate Alcala-Mecora
urrundu izana salatuko
dute herritarrek //2

KIROLAK
NESCUP TXAPELKETAK
HARMAILAK BETE DITU
Tolosa CF-k hirugarren postua eskuratu du larunbatean Berazubin jokatutako 
II. Nescup txapelketan; lehen postua Osasuna eta Realaren arteko lehian 
erabaki da, gorritxoak irabazi izanaren ohorearekin itzuli dira etxera   //7

AS
IER

 IM
AZ

ASTEARTEA
2017/04/25 

5. urtea, 672. zenbakia
107.6 fm

www.ataria.eus
URTEKO HARPIDETZA KUOTA: 80 €

Liburuak maileguan
beharrean, «prezio
merkean» bihar
artean Anoetan
Hiru egunez luzatuko da Anoetako liburutegian
martxan jarritako ekimena; atzo zabaldu zuten
liburuen merkatu txikia eta bihar 
bitartean liburuak eskuratu daitezke  //3 Liburuaren Nazioarteko Eguna aitzakia hartuta antolatu da merkatua. J.MIRANDA

Unai
Mendizabal
zizurkildarrak
irabazi du
Osinalde saria

Bertsolari gazteentzako 46.
sariketa irabazi du
‘Mendi’-k, Gabiriako
Osinalde elkartea 
jendez lepo beteta //3

Mosaiko erraldoia egingo
du Sarek, Oier Gomezen
egoera salatzeko
Manu Azkarate
Alcala-Mecora
urrundu izana ere
salatuko dute

Itzea Urkizu Arsuaga 

Salatzen dut leloari helduz, larriki
gaixo dauden presoen egoera sala-
tuko dute, bihar, Tolosako Trian-
guloan, Oier Gomez gasteiztarra-
ren gaixotasuna dela eta: mosaiko
erraldoia osatzera deitu dituzte
herritarrak, 19:00etan, Trianguloa
plazan.
Tolosako hitzordua datorren

maiatzaren 6koa girotzeko baliatu
nahi du Sare Herritarrak, egun ho-
rretarako prestatu baitute, preso
gaixoaren egoera salatzeko mobi-
lizazio nazionala, Gasteizen: me-
tastasia du, eta medikuek sei hila-
beteko bizi itxaropena eman berri
diote. Hain zuzen atzo plazaratu
zuen, Frantziako Auzitegiak, Oier
Gomezi zigorra etetea onartu du-
tela, haren gaixotasunagatik.
Dena den, Gomezek espetxean ja-
rraitu beharko du bihar arte: or-
duan hartuko dute erabakia, Es-
painiaren eta Portugalen euroa-
gindu eskaeren inguruan. 

AZKARATE, ALCALARA BUELTAN
Donostian egitekoa zen epaiketa
medio, Alcala-Mecoko espetxetik

(Madril, Espainia) Zaballakora
(Araba) lekualdatu zuten, hilaren
11n, Manu Azkarate tolosarra.
Egunero-egunero ertzain-etxe-

ra sinatzera joateko agindua zuen
Azkaratek, eta hitzordura ez ber-
taratzeagatik epaitu nahi dute
presoa. Abokatuek defentsa pres-
tatzeko denbora gehiago eskatu
duten astearteko auzi saioan, eta
epaiketa maiatzera atzeratu dute,
azkenean. 
Horrela, beraz, Alcala-Mecoko

espetxera itzuliko da tolosarra, ha-
ren senideek jakinarazi dutenez.
Larriki gaixo dago Manu Azka-

rate, eta erietxe moduluetan egon
da, bai Soto del Realen, bai Zaba-
llan eta baita Alcala-Mecon ere,
gaixotasun kronikoagatik. 

Horrela, beraz, biharko mosai-
koa Azkarateren egoera gaitzeste-
ko ere baliatuko du Sarek, azken
hilabeteotako protestei jarraipena
emanez. 

NBE, TXAPARTEGI EZ
ESTRADITATZEKO ESKATUZ
Nazio Batuen Erakundeko tortu-
raren eta bestelako tratu gizagabe-
en aurkako Nils Melzer kontala-
riak Nekane Txapartegi ez estradi-
tatzeko eskaera egin du.
Haren ustez, Suitzak ez luke

Txapartegiren estradizio eskaera
onartu beharko, Txapartegiren
polizia deklarazioa «tortura bidez
lortutakoa izan daitekeelako», eta
hori NBEren printzipioekin «kon-
traesanean» dagoelako. 

Osasun esparruko langileek ere protesta egin zuten, Tolosan. I. URKIZU

Martxan da sanjoanetako
kartel lehiaketa
I. Urkizu 

Laugarrenez, Tolosako Udalak
herritar sortzaileei eskainiko die
San Joan jaietako kartela egiteko
aukera. Maiatzaren 5era bitarte
zabalik izango da lanak aurkez-

teko epea, eta ondoren hasiko da
epaimahaia, lanean. 
Kartel guztiek Sanjoanak 2017

/ Tolosa testua idatzirik izan be-
harko dute eta, hortik aurrera,
kolore eta teknika librean aritze-
ko aukera izango dute sortzaile-
ek, betiere, obra original bat aur-
keztuz. Neurriei dagokiene,z be-
rriz, kartel bertikala osatu
beharko da, 50x70 zentimetroko
azaleran eta, gutxienez, 300ppp-
ko erresoluzioaz. 
Udaleko Kultura, Jaiak eta

Gazteria Sailek epaimahaia izen-
datuko dute, eta haien lana izan-

go da, besteak beste, aurkeztuta-
ko lanek genero irudikapena
egoki egin dutela zaintzea.
Epaimahaiak egindako auke-

raketarekin erakusketa zabaldu-
ko du udalak, kultur etxean, eta
herritarrek aukeratu beharko
dute, orduan, jaietako kartela,
kultur etxean bertan edo inter-
net bidez zabalduko dute bozke-
tan. 
Kartel irabazlearen egileak

500 euroko ordainsaria jasoko
du, eta lanak kultur etxean aur-
keztu beharko dira, maiatzaren
5erako. 

Gazteen saila izango
du, aurten, Tolosa
Herria lehiaketak

I. Urkizu 

Sanjoanen atariko egunak sor-
menaz jantziko ditu, beste
behin, TArgazki taldeak, Tolosa
Herria Nazioarteko Argazki
Lehiaketarekin. Plazaratu dituz-
te oinarriak, eta baita nobedade-
ak ere: lehen aldiz, gazteen saila
izango du lehiaketak, nerabeak
argazkilaritzara erakartzeko as-
moz.
Ohi bezala, gaia librea izango

da Tolosa Herria lehiaketan, eta
nahi duenak izango du parte
hartzeko aukera, maiatzaren
27ra bitarte. Oinarri zehatzak
www.targazki.com atarian dau-
de eskuragarri eta, besteak beste,
gazteen sailari dagozkion zehaz-

tasunak ere bertan txertatu di-
tuzte.
Izan ere, 2017ko lehiaketan ar-

gazkilarien belaunaldi berriei
begira jarri nahi izan du Targazki
taldeak. Horrela, domina eta 100
euroko saria eskuratu ahal izan-
go du 12-16 urte bitarteko argaz-
kilari irabazleak. Parte hartzea
sustatzeko, gainera, 6 orduko ar-
gazki ikastaro bat antolatu dute,
datorren apirilaren 29 eta 30ean;
izena eman ahal izateko, targaz-
ki@gmail.com helbidera idatzi
beharko da. 

ERAKUSKETA JAIETAN
Helduen lehiaketatik bi erakus-
keta sortuko dira, iazko moduan.
Batetik, puntuazio onena jaso-

tzen duten 40 argazkiak ikusgai
izango dira. Halaber, hoberen
puntuatutako 15 argazki tolosa-
rrak ere ikusgai izango dira. 

Maiatzaren 27ra
bitarte zabalik izango
da argazkiak
aurkezteko epea

Nafarroa etorbidearen
eraberritzeari buruzko
bilera irekia
HIRIGINTZA// Tolosako Udalak
2017ko aurrekontuetan egingo
duen inbertsio nabarmenetako
bat izango da, Nafarroa etorbi-
dea berrurbanizatzeko baliatuko
dute diru-poltsa. Hiri Ekono-
miaren Plan Estrategikoaren ba-
rruan, esku-hartze gakoetako
bat izango da kalearen eraberri-
tzea, udalaren ustez. Horrela,
aste gutxitan hasiko dira obrak,
eta udalak informazio bilera ire-
kia antolatu du ostegun honeta-
rako. Pleno aretoan izango da,
20:15ean. 

Clown ikastaroa
eskainiko du May
Gorostiagak
ANTZERKIA// May Gorostiaga to-
losarrak cown ikastaroa eskaini-
ko du, datorren ostiraletik maia-
tzaren 1era bitarte, Amarozko
auzoetxen. ¿Dónde puse mi
clown? izenburua eman dio tai-
lerrari eta, guztira, 16 orduko
ikastaroa izango da. 100 euroko
prezioa ordaindu beharko dute
tailerrean parte hartu nahi dute-
nek. Izena emateko edo infor-
mazio gehiago eskuratzeko, 678
99 01 62 telefono zenbakira dei
daiteke; bestela, intujai@intu-
jai.nethelbidera idatzi. 



Bost emanaldi
aurtengo
Zizurkilgo
antzerki astean
Atzo abiatu zen astea eta ostegunean
herriko ikastetxeetako ikasleak aktore
bihurtuko dira, 11:00etatik aurrera,
Atxulondo kultur etxeko aretoan

Erredakzioa Zizurkil

Abiatu da aurtengo Antzerki As-
tea Zizurkilen. Atzo, emanaldiak
abiatzeko, Ganbaran ikuskizuna
eskaini zuten Atxulondo kultur
etxean eta gaur Petresku bertso
antzerkiaz gozatzeko aukera
izango da ordu berean.
Ostegunean, berriz, herriko

ikastetxeetako umeen txanda
izango da. Zubimusu ikastolako
eta Pedro Mari Otañoko 50 ikasle
inguru ariko dira taula gainean
prestatutako antzerki lanak es-
kaintzen.

ASTEBURU BETEA
Ostiralean Joserra Fachadoren
txanda izango da Atxulondo kul-
tur etxean. 20:00etatik aurrera
Errefusa antzerkia eskainiko du.
«Nork esan behar zigun, herri
honetan gertatu den guztiaren
ostean, hondakinen inguruan
eztabaidatzen amaituko genue-
la», dio emanaldiaren sinopsiak.

Larunbatean, 22:30ean eta
Iriarte kultur etxean, Sarean ka-
teatuta lana emango dute. Hiru
emakume ariko dira oholtza gai-
nean, eta ikusleekin batera, tera-
pia bati egingo diote aurre.

Liburuen merkatu
txikia antolatu dute
Anoetako liburutegian 
Atzo zabaldu zuten eta bihar arte liburuak «prezio
merkean» erosteko aukera izango da. Liburuaren
Nazioarteko Egunaren bueltan antolatu dute ekimena.

I. Terradillos Anoeta

Partikularrek dohantzan eman-
dako liburuak, erakunde publi-
koetatik bidalitako argitalpenak
eta liburutegiko xahuketak jarri-
ko dituzte egunotan salgai Anoe-
tako udal liburutegian. Merkatu
txikia prestatu dute eta zabalik
izango da gaur, 16:00etatik
19:30era eta bihar goizez ere bai,
11:00etatik 13:30era. 
Liburutegiaren erdigunean

kokatutako mahai batean egon-
go dira salgai liburuak. Hiru eu-
roan berrienak, gainerakoak
euro batean eta 50 zentimotan
umeentzako liburu txikiak.
Edurne Martinez liburuzainak
aditzera eman duenez, «doan ja-
rri genitzakeen baina iruditzen
zaigu liburuari balioa eman be-
har ziola. Autorengandik hasita,
kate horretan jende askok har-
tzen du parte eta lan hori aintzat
hartu behar dela uste dugu».
Jendea merkatu txikira erakar-
tzeko, liburutegi atarian ere ma-
hai bat jarri dute egunotan.
2015eko urrian inauguratu zu-

ten Anoetan udal liburutegia.
Espazio «eroso, zabala eta era-
kargarria» da Martinezen esane-

tan. Iaz egindako zenbaketaren
arabera, 10.493 liburu dituzte
bertan. Horiek maileguan har-
tzeko aukera ematen dute, baina
Euskadiko Irakurketa Publikoko
sarean daudenez, beste liburute-
gietako liburuak ere eska ditza-
kete erabiltzaileek. 
2016an, adibidez, 8.200 izan

ziren Anoetako udal liburutegi-
ko erabiltzaileak. Horietatik
2.593 lagunek mailegatu zuten
liburu bat eta 451k ikus-entzu-

nezko materiala, nagusiki ume-
entzako DVD-ak. 
Martinezen esanetan, gehien-

bat, 0 eta 8 urte bitarteko umeak
dira liburutegia erabiltzen dute-
nak. «Gazteek liburuak ez hain-
beste, baina beste era batera ira-
kurtzen dute, internet bidez, ba-
tez ere». Anoetako liburuzainak,
liburutegia erabiltzera eta helbu-
ru horrekin antolatu duten mer-
katu txikira gerturatzera anima-
tu ditu herritarrak.

Anoetako liburutegian gaur biharretan jarrita egongo den merkatu txikia. J.M.

Mendizabalek eraman du Osinalde saria
Jon Miranda Zizurkil

Bertsolari gazteentzako 46. sari-
keta irabazi du zizurkildarrak.
Maider Arregi oñatiarrak egin du
bigarren eta bertso onenaren sa-
ria Maialen Akizuk eraman du.
Gabiriko Osinalde elkartea

jendez lepo zela ospatu zen la-
runbat gauean Osinalde sarike-
taren finala. Aurretik ospatutako
Aztiri, Argi Berri eta Osinberde
sariketatik sailkatutako sei ber-
tsolarik jokatu zuten: Aratz Igar-
tzabal Potto gabiriarrak, Eneko
Araiztegi Korta segurarrak, Mai-
der Arregi oñatiarrak, Maialen

Akizu urretxuarrak, Jon Gurru-
txaga azpeitiarrak eta Unai Men-
dizabal Mendi zizurkildarrak.  
Saioaren amaieran eskualde-

ko bertsolaria jo zuten irabazle-
tzat. Mendik irabaziak ditu, bes-
teak beste, Plazatik Gaztetxera
txapelketa (Oihana Iguaranekin
2013an), Harituz Herriarteko I.
bertso txapelketa (Zizurkilgo tal-
dean, 2014an), Erniarraitz bertso
sariketa (2016) eta Lizardi saria
(2016). Gipuzkoako Herriarteko
bertsolari txapelketan ari da
orain, Karidadeko Benta talde-
an, eta finalaurrekoetako bat jo-
katuko du Alegian, maiatzaren

6an Azpeitiako Erniarraitz talde-
aren aurka. 
Iaz Haritz Mujika asteasuarrak

eraman zuen sariketa entzute-
tsua eta eskualdeko beste hain-
bat bertsolarik ere jantzi dute
txapel hori. Besteak beste, Mikel
Artolak (2010ean), Jexux Mari
Irazuk (1997an), Bixente Gorosti-
dik (1995ean) eta Millan Telle-
riak (1980an). Zerrenda horreta-
ra batu da orain Zizurkilgo ber-
tsolari gaztea. 
Unai Mendizabalek, ostegune-

an istripuz galdu zuten kuadri-
llako lagunari eskaini zion txa-
peldunaren agurra.

Larunbat gauean Osinalde elkartean jaso zuen saria ‘Mendi’k. GOIERRI TELEBISTA

EGITARAUA
APIRILAK 25, ASTEARTEA

11:00.Petreskubertso antzerkia,
Atxulondo kultur etxean.

APIRILAK 27, OSTEGUNA

11:00.Zizurkilgo ikastetxeetako
ikasleen emanaldia Atxulondon.

APIRILAK 28, OSTIRALA

20:00.Errefusaantzezlana, Atxu-
londo kultur etxean, Joserra Facha-
do aktorearen eskutik.

APIRILAK 29, LARUNBATA

22:30.Sarean Kateatutaantzerki
lana Iriarte kultur etxean, Olatz Beo-
bide, Belen Cruz eta Amaia Lizarral-
de aktoreekin.

Ezagutzeko,
dastatzeko eta
gozatzeko

Bigarren urtez jarraian,
Euskal Herriko garagardo
artisauen azoka ospatu
zuten Villabonan

Josu ArtutxaAmasa-Villabona

Bertako antolatzaileek adierazi
bezala, «garrantzitsua da gure
lurraldean ditugun artisauen ro-
duktuak ezagutzea», eta horreta-
rako aukera eskaintzen zuten la-
runbatean, Behar Zana pilotale-
kuan. Euskal Herriko leku
ezberdinetatik etorritako hama-
zazpi artisauek beraien garagar-
doak eskaini zituzten, mota des-
berdinetakoak denak.

Baina, Beertoki azokan, guztia
ez zen garagardoa soilik. Edanaz
gain, herriko sukaldariek presta-
turiko pintxo ezberdinak nahiz
taloak dastatzeko aukera ere
izan zen. Gauean, berriz, herriko
tabernetan musika talde ezber-
dinen kontzertuak entzuteko au-
kera izan zen.

Hamazazpi artisau gerturatu ziren azokara, eta bakoitzak mota ezberdinetako garagardoak aurkeztu zituen. JOSU ARTUTXA

Auzolanean
herria
berrituz
Larunbatean amaitu
zituzten bezperan hasitako
lanak, eta arratsaldean
festa giroa izan zen nagusi

Josu Artutxa Ibarra

Ibarrako zenbait gaztek, elkarla-
nean, San Bartolome plazako,
kultur etxe inguruko, eta bien ar-
teko bidean dauden banku eta
farolak garbitu, txukundu eta ko-
loreztatu zituzten larunbat goi-
zean. Baina, margotze lanari
ekin baino lehen, ostiralean,
guztia lixatzen aritu ziren, eta la-

runbat eguerdian eman zioten
amaiera bi eguneko lanaldiari.
Mikel Agirrezabala, herriko alka-
tea ere tartean izan zen.

Festa eta lagunarteko giroa,
ordea, ez ziren lanarekin batera
amaitu, eta arratsaldean, Iratzar
taldeak, erromeria eskaini zuen
plazan, dantzan aritu nahi izan
zuten herritar guztientzat. Ho-
rren aurretik, ordea, guztiek ba-
tera, aurreko egunean prestatu-
riko ogitartekoez gozatu ahal
izan zuten, elkarrekin bazkaldu
zutelarik.

Garagardoa edateaz gain, zenbait jaki dastatzeko aukera izan zen. JOSU ARTUTXA Goizean goiz hasi eta, eguerdira arte aritu ziren lanean Ibarrako gazteak. J. A.

Txirrindulari gazteak
Zizurkilen

Asier Imaz Zizurkil

2003-2008 urte bitartean jaiota-
ko haurrak bizikleta gainean ibili
ziren larunbatean, tartean, Da-
nena eta Oriako taldeko gazteak
aritu ziren.

8 eta 13 urte bitarteko haurrak bildu ziren larunbatean Zizurkilen ospatutako eskola arteko proban. ASIER IMAZ

TXORI KANTUAK EZAGUTUZ
Alegiako Mendi Asanbladak antolatuta, igandean hitzaldia
eta ibilaldia egin zuten txori kantuei buruz herrian zehar.
Jende ugari bildu zen, eta adin guztietako jendeaz osatu zu-
ten 35 pertsonako taldea. Mikel Olanoren eskutik txori kan-
tuez gain hainbat kontu eta jakintza entzuteko modua izan
zuten. Ibilaldia, arrakastatsua bezain erabilgarria izan zela
adierazi dute Asanbladako kideek, eta «esperientzia polita
eta errepikatzeko modukoa» izan dela gehitu dute. ATARIA

AZOKA, SAHARAREN ALDE
Maiatzak 20 taldeko hainbat kidek antolatuta, Triangulo pla-
zan ospatu zuten azoka larunbat goizean. Orduak igaro aha-
la, geroz eta jende gehiago bertaratu zen. Jostailuak, arropa,
oinetakoak... denetik aurkitu ahal izan zuten Triangulo pla-
zara hurbildu ziren herritarrek. Bertan,saharar familiei la-
guntzeko, bigarren eskuko hainbat produktu jarri ziren sal-
gai; horrela, urtean zehar egiten dituzten beste ekitaldietako
bat burutu zuten, finantziazio iturri modura. JOSU ARTUTXA Eskola Arteko Zizurkilgo

Txirrindulari
Lasterketaren lehen
edizioa jokatu zen
larunbat arratsaldean



III. 4 t’erdiko San Juan Saria iragan ostiralean aurkeztu zuten Tolosako Beotibar pilotalekuan. A. IMAZ

Nagusien lekuan kadeteak
sartu dituzte San Juan Sarian
A. Imaz Tolosa

Tolosa 4 t’erdiko San Juan Saria
apirilaren 29an hasiko da. Fina-
lak ekainaren 24an jokatuko
dira, San Juan egunean, Tolosa-
ko jaien barruan. Esku pilota txa-
pelketaren aurkezpen ekitaldia
iragan ostiraletan egin zuten,
Tolosako Beotibar pilotalekuan.
Bertan izan ziren antolatzaileak,
babesleak, udal ordezkariak eta
protagonista nagusiak: pilota-
riak. 
Aurtengoa hirugarren edizioa

izango da, eta berrikuntza na-

barmen bat izango du. Orain
arte, txapelketa hiru mailatan
zegon banaturik: jubenilak, etor-
kizunekoak eta nagusiak. Aur-
ten, ordea, nagusien mailarik ez
da egongo, eta euren lekuan ka-
deteak sartu dituzte antolatzai-
leek. Ondorioz, pilotari zaharre-
nak 20 urte besterik ez ditu izan-
go. 
A eta B taldeetan banatuta 30

pilotari ariko dira lehian, maila
bakoitzean hamar. Partida guz-
tiak Tolosako Beotibar pilotale-
kuan jokatuko dira. Lehen jardu-
naldian larunbat honetan izan-

go da. 11:00etatik aurrera hiru
partida jokatuko dira: maila ba-
koitzetik bat. 
Txapelketari hasiera Bobadilla

eta Lasak emango diote. Kadete-
en ondoren jubenilak etorriko
dira: Baztarrika eta Iriarte. Azke-
nik, etorkizunekoen mailako
partida jokatuko da: Elola eta Ex-
positoren artekoa. 
Ioritz Egiguren eskualdeko pi-

lotariekin batera, Aranguren, Sa-
laberri, Alberdi eta Zubizarre be-
zalako izenak agertzen dira kar-
telean, txapelketa honek duen
mailaren erakusle.

KIROL EMAITZAK
Areto futbola
BIGARREN B MAILA
27. jardunaldia
Lauburu Ibarra-Debabarrena 5-3

Sailkapena
1. Colo Colo  65p
2. Pinseque 60p
3. Zierbena 58p
12. Lauburu Ibarra 32p
16. Intxaurrondo 12p

Hurrengo jardunaldia
Gracuris (14.)-Lauburu (12.)

HIRUGARREN MAILA
26. jardunaldia
Laskorain-Durango 8-1

Sailkapena
1. Bilbo  57p
2. Elorrioko 47p
3. Laskorain Ikastola 45p
14. San Jorge 18p

Hurrengo jardunaldia
Araia (7.)-Laskorain (3.)

Saskibaloia
EBA LIGA
25. jardunaldia
Cantabria-TAKE 89-60

Sailkapena
1. Cantabria 22-3
2. La Gallofa 19-6
3. Santurtzi 18-7
11. Mondragon Un. 7-18
12. TAKE REDLINE 7-18
13. Ulacia Grupo 6-19
14. Venta de Baños 2-23

Azken jardunaldia
TAKE (12.)-Uni. Valladolid (6.)

Eskubaloia
ZILARREZKO MAILA
28. jardunaldia
Tolosa CF-Cajasur Cordoba 24-27

Sailkapena
1. Teucro 47p
2. Palma del Rio 42p
3. Barcelona B 41p
16. Tolosa CF Esk. 5p

Hurrengo jardunaldia
Ciudad Real (6.)-Tolosa CF (16.)

Futbola
HIRUGARREN MAILA
35. jardunaldia
Aurrera Ondarroa-Tolosa CF 1-0

Sailkapena
1. Alaves B 68p
2. Vitoria 66p
3. Portugalete 65p
17.  Tolosa CF 36p
20. Pasaia 25p

Hurrengo jardunaldia
Tolosa CF (17.)-Vitoria (2.)

EUSKAL LIGA
29. jardunaldia
Bizkerre-Tolosa CF 5-0

Sailkapena
1. Zarautz 68p
2. Bizkerre 68p
3. Oiartzun 63p
9. Tolosa CF 34p
16. Berrio-Otxoa 23p

Hurrengo jardunaldia
Tolosa CF (9.)-Berrio-Otxoa (16.)

Peña II.a bakarrik geratu
da promozioko lehian 
Beñat Urretabizkaiak 22-19 galdu du Bakaikoaren aurka;
tolosarrak, aldiz, 11-22 irabazi dio Elordiri 

Asier Imaz

Promozio Mailako Banakako
Txapelketa lau eskualdeko or-
dezkarirekin hasi zen, aurreko
asteburuan. Jaka lizartzarrak
ezin izan zuen bere partida joka-
tu, eta Erasun zizurkildarrak 22-
21 galdu zuen Irustaren aurka.
Lehen jardunaldian aurrera egi-
tea lortu zutenak Peña II.a eta
Urretabizkaia II.a izan ziren. Fi-
nal laurdenak asteburu honetan
jokatu dira, eta horietatik baka-
rrak egin du aurrera, Jon Ander
Peña tolosarrak, Elordiri 11-22
irabazi ondoren. Beñat Urreta-
bizkaiak Iruñeko Labrit pilotale-
kuan jokatu zuen Bakaikoaren

aurka. Partida parekatua izan
zen. Azken tantoetan bi pilota-
riak irabazteko aukerak zituzten,
baina nafarra nagusitu zitzaion
ikaztegietarrari. Aipatu Bakai-
koa itsusi ibili zela tanto erabaki-
garri horietan, Urretabizkaia
II.ari enbarazu egitera iritsiz.  
Finalerdietan egongo dena,

beraz, Jon Ander Peña izango da.
Promozio Mailako lau onenen
artean sartu da tolosarra. Partida
hori prestatzeko 15 egun izango
ditu Peña II.ak, asteburu hone-
tan ez baita Promozio Txapelke-
tako partidarik jokatuko. Finale-
an sartzeko faborito nagusiene-
tako bat kaleratu beharko du
Peña II.ak: Arteaga. Peña II.a finalerdietan da. ITZEA URKIZU



Etorkizun
osasuntsua,
Nescup-ena
Osasunak Reala gainditu du
finalean; Tolosa CF, hirugarren

Asier Imaz Tolosa

II. Nescup Txapelketa larunbate-
an jokatuko zen Berazubin. In-
fantil mailako txapelketan ha-
mar taldek hartu zuten parte, eta
futbol ederra ikusi zen goizean
nahiz arratsaldean. Tartean, ale-
binek lagun arteko partidak jo-
katu zituzten, harrobia indartsu
datorrela erakutsiz. Txapelketari
dagokionez, finalerdietara lau

talde indartsu iritsi ziren: Athle-
tic eta Reala, alde batetik, eta
Osasuna eta Tolosa CF, bestetik.
Etxeko taldearen partidan kan-
potarrak aurreratu ziren. Txapel-
keta osoan golik jaso gabe zego-
en Osasuna, eta berdinketak zai-
la zirudien. Hala eta guztiz ere
joko ausartarekin Tolosa CF-k
gola sartu eta kanporaketa pe-
naltietara eraman zuen. Hor go-
rritxoak nagusitu ziren. Beste fi-
nalerdian Reala izan zen jaun eta
jabe, 3-0 irabaziz. Finalean, or-
dea, Osasunak 4-0 irabazi zien.
Hirugarren eta laugarren postu-
rako lehian, Tolosa CF-k Athle-
tic-i irabazi zion, penaltietan. 

II. Nescup Txapelketan Osasuna izan zen nagusi. Etxekoak finalerdietan kanporatu zituzten nafarrek. A. IMAZ

TAK-ek Euskadiko Txapelketan, bi bandera
Erredakzioa 

Gipuzkoako Batel Liga eta Txa-
pelketa jokatu ondoren, batel
denboraldiaren egutengian, hu-
rrengo hitzordua Euskadiko
Txapelketak markatzen zuten.
Asteburuan jokatu da Sestaoko
uretan, eta Tolosaldeko Arraun
Klubeko ordezkariak bertan izan
dira. Emaitza bikainak lortu di-
tuzte gainera. Eguraldia lagun,
igandean jokatu ziren estropa-
dak. TAK-eko infatil eta jubenil

neskek euren estropadak irabazi
zituzten, bi bandera horiek es-
kualdera ekarriz. Garaipen ho-
riez gain, kadete neskek po-
dium-eko bigarren postua lortu
zuten. Emaitza horiekin argi ge-
ratzen da, egun, nesketan Euskal
Herriko harrobirik indartsuena
duela TAK-ek. 
Batel denboraldia ez da amai-

tu, Espainiako Txapelketak joka-
tzeko baitaude oraindik. Ziurre-
nik, gainera, Sestaoko uretan jo-
katuko dira txapelketa horiek. 

NESCUP 2017

Sailkapena

1. Osasuna
2. Real Sociedad
3. Tolosa CF A
4. Athletic 
5. Intxaurdi
6. Lagun Onak
7. Aurrera de Vitoria
8. Tolosa CF B
9. Mulier
10. Pauldarrak

ARGAZKI GALERIA

II. Nescup Txapelketaren argazki
galeria zabala ikusgai dago:
www.ataria.eus/kirolak Tolosa CF-ren azken bi partidak penaltietara erabaki ziren. A. IMAZ

Tolosaldeko Arraun Klubak emaitza bikainak lortu ditu Euskadiko Batel Txapelketan, bi bandera irabazita. ATARIA



Aukerazkoa
praktikara eramanez
DBHko lehen eta bigarren mailako bederatzi gaztek,
‘Komunikazio Tailerra’ irakasgaiko ikasleak hain zuzen,
‘Tolosaldeko Ataria’-ko erredakzioa ezagutu dute 

Erredakzioa Anoeta

Komunikazio munduarekiko
gertutasuna sentitu edo senti-
tzen ari diren gazteak dira TOLO-
SALDEKO ATARIA-k izan dituen az-
ken bisitariak. Anoetako Ikasto-
latik gerturatu dira Tolosako
erredakziora; euren ikasgeletan
teorian ikasi dutena praktikan
errealitate nola bihurtzen den
ikusi dute. 
Bederatzi neska-mutilek hau-

tazko gisara aukeratu dute Ko-
munikazio Tailerra delako ira-
kasgaia, «erakargarria» egiten zi-
tzaielako edota zeinek daki
geroaldi gertu batean komunika-
zio alorreko ikasketekin jarraitu
nahi dutelako. Lehen harra sen-
titu eta mikrofono aurrean ere
nola komunikatzen duten en-
tzun ahal izan dute. Anoetarren
ahotsa uhinetan entzun da Era-
kutsiz ikasi programari esker.

Bederatzi neska-mutilek osatzen dute Komunikazio Tailerra Anoetako Ikastolan. N. ROLDAN DE ARANGUIZ

ASTEARTEA 25
AGENDA

Deialdiak

Anoeta.Liburuen merkatu txikia.
Apirilaren 24tik 26ra, liburutegian,
16:00-19:30. (Astelehen eta aste-
azkenetan 11:00-13:30 ere bai).
Amezketa.Kiropraktikari buruzko
hitzaldia. Zure osasuna zaindu bizkar
hezurraren bitartezhitzaldia eskai-
niko du Xabier Mendiaraz medikuak.
Sarrera, doan. 19:00etan, kultur
etxean.
Bidania-Goiatz.Katxalinek, Bula-
rreko eta Ginekologiako Minbizia du-
ten Emakumeen Elkarteak, hitzaldia
antolatu du, erabilera anitzeko gelan
egingo da. Donostiako Onkologikoa-
ren Arrate Plazaola sendagileak
emango du, eta diti minbiziaren arra-
zoien azterketaz, tratamenduaz eta
prebentzioaz  hitz egingo du.
Tolosa.Moonlightfilmaren gaineko
mahai ingurua, Zine Forumak anto-
latuta. 19:30ean, kultur etxean. 
Tolosa.Barriga Verde - Feriaz feria,
erakusketa. Topic-en.
Tolosa.Erakusketa. Maurice Sendra
ilustratzailea. Erakusketa eta inte-
resgunea apirilaren 11tik maiatzaren
12ra ikusgai izango dira. Errota haur
liburutegian.
Tolosa.Euskal Herriko Bilgune Fe-
ministak 15 urte bete ditu, hori os-
patu eta aurrera begirako urratsak
partekatzeko Emakume Abertzale-
on VII. Topaketa Feministak egingo
dira maiatzaren 6an Berriozarren In-
dar bat gara gulelopean. Euskal He-
rrian bizi den aldaketa feminista izan
dadin, Trantsizio Feministan berre-
tsiz botere(tze)a du jomuga nagusi
Bilgune Feministak. Baina zer da bo-
tere(tze) feminista, nola eta zerta-
rako? Topaketetako gaia aurkezte-
arekin batera tailer txiki bat egingo
da gaur Tolosako kultur etxean
19:00etan. Bertan, topaketei buruz-
ko informazio guztia emango dute. 

ATARIA IRRATIA
09:00-11:00. Pasahitza.
Eskualdeko berriak, artearen 
txokoa, teknologiaren tartea eta
lehiaketa, aste honetako saria Tolo-
sako azokako produktuak. 
11:00-12:00. Hamaiketakoa.
Alegialdeko albisteak.
12:00-13:00. Entzuteko jaioak.

Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 
20:00-20:30. Kokondo.Oskar 
Tenaren musika saioa.

28 KANALA
12:30.Ur eta lur.
13:30. Gaurkoan Tolosaldetik.
17:30. Gaurkoan Tolosaldetik.
20:00. Tolosako Udalaren Osoko Bil-
kura zuzenean.
21:30. Gaurkoan Tolosaldetik.
22:00.Gernikako Dantzari Eguna.
23:30. Gaurkoan Tolosaldetik.

FARMAZIAK

Gaur

IBARRA.Egunekoa.
Lejeune Maset, L. Euskal Herria, 24. 
Telefonoa: 943 673274.
TOLOSA. Gauekoa.
Morant Barber, R. Zabalarreta lora-
tegiak, 1.  Telefonoa: 943 673849.

EGURALDIA

IKER IBARLUZEA

Gaur.Aspaldiko partez
negu ukituko eguraldia
bueltan izango dugu; goize-

an goiz eta eguerdi alderarte, nahiz
eta ipar-mendebaldeko haizea izan
eta hodei dezente agertu oraindik
ostartetxoren bat izango dugu,
nahiz euri pixka bat egingo duen giro
lasaia izango dugu. Tenperatura 14-
15 gradura iritsi ezinik egongo da.
Arratsalde hasieratik aurrera fronte
hotz bat sartu eta euritara joko du.
Gau partean euri dezente botako du.
Aralarko tontorrik altuenetan elurra
botako du (1.200 metro).r, e
guna 00

Bihar.Egun hotza izango
dugu, erdi mailako geruze-
tan fronte hotz bat sartuko

da, behe geruzetan ere isla izango
du, 10-11 graduak ere nekez gaindi-
tuko dira. Goizean zaparradaren bat
izan dezakegu. 1.000 metrotan elu-
rra. 

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

Tolosaldeko Ataria diruz laguntzen duten erakundeak:
Udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta, Asteasu, Baliarrain,

Belauntza, Berastegi, Berrobi, Bidania-Goiatz, Elduain, Gaztelu, Hernialde, Ibarra, Ikaztegieta, 
Irura, Larraul, Leaburu-Txarama, Lizartza, Orendain, Orexa, Tolosa, Amasa-Villabona eta Zizurkil

Tolosaldeko Komunikazio Taldea SMko kideak:

Tolosaldeko
gizarte 

eragileak

